
Marilah kita bersama-sama meningkatkan ketakwaan kepada
Allah Subhanahu wa-Taala dengan memperbanyakkan amal ibadah
dan meninggalkan perbuatan yang mungkar supaya mendapat reda

Allah Subhanahu wa Taala di dunia dan akhirat.
Sidang Jumaat Yang Dirahmati Allah Subhanahu wa-Taala,

Marilah kita bersama-sama menzahirkan ukhwah Islam dengan
mewujudkan rasa hormat-menghormati, sayang-menyayangi sesama
kita. Dan hendaklah kita mempertahankan hak-hak keistimewaan
negara ini sebagai sebuah negara Islam dan hak-hak keistimewaan
umat Islam khususnya orang Melayu dengan memperkasakan bahasa
Melayu, tulisan Jawi serta adat resam yang tidak bercanggah dengan
syariat Islam. Kita juga hendaklah menumpahkan taat setia yang tidak
berbelah bahagi Ke Bawah Duli Yang Maha Mulia Tuanku Sultan
Pahang.

Begitu dan kita jangan lupa untuk membangunkan ekonomi
negeri kita, antaranya dengan membayar zakat dan berwakaf kepada
Pusat Kutipan Zakat dan Wakaf negeri Pahang. Mudah-mudahan kita
mendapat keberkatan dan dimurahkan rezeki oleh Allah Subhanahu wa

Taala

Firman Allah Subhanahu wa Taala dalam surah Al-Anfal ayat 46:

Yang bermaksud: “Dan taatlah kamu kepada Allah dan Rasul-Nya,
dan janganlah kamu berbantah-bantah yang menyebabkan kamu
menjadi lemah semangat dan hilang kekuatan dan bersabarlah
(menghadapi segala kesukaran dengan hati yang cekal); sesungguhnya

Allah bersama-sama orang yang sabar”,

Ya Allah kurniakanlah kepada Kebawah Duli Yang Maha Mulia
Tuanku Sultan kami kata-kata yang penuh hikmah dan bijaksana,

amalan yang dilimpahi cahaya petunjuk serta tetapkanlah baginda

pada jalan yang lurus.

